
ID-DIPARTIMENT GĦALL-KURRIKULU, 
TAGĦLIM TUL IL-ĦAJJA U IMPJEGABILITÀ 

It-Taqsima tal-Assessjar Edukattiv 
 

L-Eżamijiet Annwali għall-Iskejjel Primarji 2024 

Is-Sitt Sena IL-MALTI Il-Ħin: 30 minuta 
BĦALA LINGWA BARRANIJA 

(Il-Fehim mis-Smigħ) 

Il-Karta tal-Għalliema 
 
 

Gwida għat-Tmexxija tal-Eżami tal-Fehim mis-Smigħ 

1. Qassam il-karti bil-mistoqsijiet u itlob lit-tfal jiktbu isimhom, kunjomhom u 
l-klassi. 

2. Aqra l-iskript kollu bil-mod u b’leħen ċar kemm tista’. L-iskript aqrah 
darbtejn, kwarta kull darba. 

 

Tfal, tistgħu tibdew taqraw il-mistoqsijiet f’qalbkom. Għandkom 5 minuti. Tiktbu 
xejn.  

 (Wara 5 minuti) 

Issa se naqralkom silta qasira. Isimgħu sew għax wara tridu twieġbu                                            
l-mistoqsijiet fuqha.  Is-silta u l-mistoqsijiet se jinqraw darba, nagħtikom iċ-ċans 
twieġbu, u wara terġgħu tisimgħu s-silta u l-mistoqsijiet għat-tieni darba. 

Waqt li qed tisimgħu s-silta tistgħu tibdew twieġbu l-mistoqsijiet. Fl-istess ħin, 
iżda, ibqgħu attenti għal dak li qegħdin tisimgħu. 

 

Is-silta se tinqara issa. 

Għand tal-forn  

Sandro huwa furnar. Ix-xogħol tal-furnar huwa li jagħmel il-ħobż. Sandro ilu 
jagħmel dan ix-xogħol minn mindu kien tifel. Ix-xogħol tal-furnar huwa xogħol 
diffiċli. Ta’ kull filgħodu, Sandro jrid iqum kmieni ħafna. F’ġurnata waħda Sandro 
jipprepara ammont kbir ta’ ħobż. Ħafna minn dan il-ħobż jitqassam f’diversi 
ħwienet f’Malta. Iżda xi nies jagħżlu li jmorru jixtru l-ħobż mill-forn stess.                             
Fil-forn tiegħu Sandro jkollu riħa taqsamlek qalbek! 

Il-forn ta’ Sandro dejjem għaddej, minn filgħodu sa tard billejl. Dan il-forn huwa 
magħmul minn ġebel apposta minn Għawdex u jiflaħ għal ħafna sħana. Biex                           
il-ħobż isir b’mod tajjeb, Sandro jlesti l-għaġina minn ġurnata qabel - l-ewwel 
iħallat l-għaġina fil-magna, u mbagħad jgħattiha bi xkora għal xi sagħtejn biex 
titla’. Wara, huwa jaqta’ u jiżen l-għaġina. Fl-aħħar jifforma l-blalen, ipoġġihom 
fuq it-tilari u jdaħħalhom fil-forn jaħraq bil-pala. Il-ħobż idum kważi siegħa biex 
isir.  

L-aktar post f’Malta magħruf għall-ħobż huwa dak ta’ Ħal Qormi. Il-ħobża                                
tal-Malti l-aħjar tikolha meta tkun għadha ħierġa mill-forn. Kemm tkun tajba 8                 
biż-żejt u t-tadam, jew bil-kunserva, u nżidu xi ftit tonn taż-żejt jew ġbejna 
friska!  

* * * 
Issa li smajtu din is-silta, se naqralkom il-mistoqsijiet fuqha. Waqt li qed 
naqralkom il-mistoqsijiet, tistgħu tkomplu taħdmu t-tweġibiet. 
Mela, issa se naqralkom il-mistoqsijiet. 
TAQSIMA A 

In-numru wieħed.                                                                                                (marka) 
Immarka b’✓ l-oġġett li ma jissemmiex fis-silta. 

TAQSIMA B 
Immarka t-tweġiba t-tajba billi tagħmel linja taħtha, skont dak li smajt fis-silta. 

In-numru tnejn.                                                                                                  (2 marki) 
Ix-xogħol ta’ Sandro huwa dak ta’ 

a) dulċier. 
b) furnar.  
ċ)  bennej. 

 
In-numru tlieta.                                                                                                (2 marki) 
Ta’ kuljum Sandro 

a) jqum tard ħafna. 
b) jibqa’ rieqed. 
ċ)  jqum kmieni ħafna. 

 
In-numru erbgħa.                                                                                               (2 marki) 
Fil-forn ta’ Sandro jkun hemm riħa 

a) tfuħ ħafna. 
b) tinten ħafna. 
ċ)  ta’ tadam. 

 
In-numru ħamsa.                                                                                              (2 marki) 
Il-forn ta’ Sandro huwa magħmul apposta minn ġebel minn 

a) Malta. 
b) Għawdex.  
ċ)  Kemmuna. 

 
In-numru sitta.                                                                                                  (2 marki) 
Sandro jdaħħal il-blalen tal-għaġina fil-forn jaħraq 

a) b’idejh. 
b) bil-magna. 
ċ)  bil-pala. 

In-numru sebgħa.                                                                                             (2 marki)  
Sandro jgħatti l-għaġina bi xkora għal madwar 

a) siegħa. 
b) sagħtejn. 
ċ)  ħames sigħat. 
 

TAQSIMA Ċ 

Ikteb Veru jew Falz. 
 
In-numru tmienja.                                                                                             (2 marki) 
 
 
 
 

Il-ħobża tal-Malti tkun tajba meta tikolha friska. Veru jew Falz?       _________   

 
In-numru disgħa.                                                                                              (2 marki) 
 
 
 
 

Il-ħobż idum kważi sagħtejn fil-forn biex ikun lest . Veru jew Falz?      _________ 
 
In-numru għaxra.                                                                                              (2 marki) 
 
 
 
 

Ħal Qormi huwa l-iktar post f’Malta magħruf għall-ħobż. Veru jew Falz?            
                                                                                                                     _________ 

TAQSIMA D 
In-numru ħdax.                                                                                                                      (marka) 

Immarka b’ ✓ il-kaxxa bl-istampa li taqbel ma’ dak li smajt. 
 
                           Stampa A                                            Stampa B 

                                   
 
               


